
1. MOS E HAPNI DERISA T’IU LEJOHET PREJ MBIKËQYRËSIT 

Do Not Open Until Your invigilator Allows You to Do So.  

Time Allowed is 3 Hours   

TË KËTIJ PROVIMI.  
Your name should appear nowhere in this test.  

CONTENT/ PËRMBAJTJA 

  

Pjesa Maksimumi i dhënë Kujdes! 
Kjo pjesë është vetëm 

për përdorim nga 
ShKÇAK 

PIKËT E DHËNA 

1. Pyetje (50 x 2 pikë) 100  
Gjithsej 100  



 

 

Të gjitha pyetjet janë me zgjidhje të shumëfishtë, ku vetëm njëra zgjidhje është e saktë. 

Rrumbullakosni vetëm një përgjigje të saktë! Nga 2 pikë secila 

1. Gjashtë muaj pas miratimit të planit vjetor të auditimit, organizata fillon një veprimtari të re me 

rreziqe të konsiderueshme që nuk ishin përfshirë në vlerësimin fillestar. Burimet e auditimit janë 

të angazhuara plotësisht. Cili është veprimi më i përshtatshëm i Shefit Ekzekutiv për Auditime? 

A. Të ruajë orarin e miratuar dhe ta përfshijë veprimtarinë e re në vlerësimin e rrezikut për vitin 

e ardhshëm. 

B. Të rivlerësojë rreziqet dhe të paraqesë ndryshimet e rëndësishme të planit dhe të burimeve 

për shqyrtim dhe miratim. 

C. Të zëvendësojë auditimin me kohëzgjatjen më të madhe dhe ta njoftojë bordin në raportin 

vjetor. 

D. Të mbulojë veprimtarinë e re duke zvogëluar në të njëjtën masë testet në të gjitha angazhimet 

e planifikuara. 

2. Një asistent i auditimit gjeti një urdhër blerje nga një furnitor i rregullt në shumën prej 5,500€. 

Data e urdhrit të blerjes ishte pas datës së pranimit të mallit. Agjenti i blerjeve shpjegoi se ai kishte 

harruar të lëshonte urdhrin e blerjes. Gjithashtu, një pagesë prej 450€ për materiale nuk kishte një 

raport pranues. Asistenti dëshironte të zgjidhte porosi shtesë të blerjeve për hetim, por nuk ishte 

i shqetësuar për mungesën e një raporti pranues. Drejtori i auditimit duhet të: 

A. Pajtohet me asistentin pasi shuma e përjashtimit të porosisë së blerjes ishte dukshëm më e 

madhe se sa përjashtimi i raportit pranues. 

B. Pajtohet me asistentin pasi që agjenti i blerjeve e kishte bindur nëpunësin e disbursimit të 

parave të gatshme që mos plotësimi i një raporti nuk ndodh shumë shpesh. 

C. Nuk pajtohet me asistentin pasi të gjitha problemet që lidhen drejtpërdrejt me koston kanë një 

rrezik të barabartë humbjeje të lidhur me to. 

D. Nuk pajtohet me asistentin pasi mungesa e një raporti pranues ka një rrezik më të madh 

humbjeje të lidhur me të. 

3. Objektivi i angazhimit është të vlerësojë nëse kontrolli i rishikimit të rakordimeve bankare ka 

funksionuar gjatë gjithë vitit. Gjatë anketimit paraprak, auditori merr përgjigje pozitive nga 

drejtuesi, shqyrton procedurën e miratuar dhe vëzhgon kryerjen e një rishikimi në muajin dhjetor. 

Cila punë shtesë e mbështet më drejtpërdrejt objektivin? 

A. Të testojë evidencat e kryerjes së rishikimit për rakordime të përzgjedhura në periudha të 

ndryshme të vitit. 

B. Të rillogarisë rakordime nga disa muaj, pa verifikuar nëse ato janë rishikuar nga personi 

përgjegjës. 

C. Të zgjerojë vëzhgimin në të gjitha rakordimet e dhjetorit dhe t’i përgjithësojë rezultatet për 

vitin. 

D. Të verifikojë që procedura ka mbetur e pandryshuar dhe të marrë konfirmim me shkrim për 

zbatimin vjetor. 



 

 

4. Rezultatet e një auditimi të parasë së gatshme tregojnë se kontabilisti nënshkruan çeqet për 

shpenzime dhe rakordon llogarinë bankare. Llogaria e parasë së gatshme ishte rakorduar siç 

duhet dhe nuk u zbuluan mungesa të parasë së gatshme. Cili është opinioni i përgjithshëm i 

përshtatshëm i auditimit? 

A. Sipas opinionit tonë, sistemi i kontrollit të brendshëm mbi paranë e gatshme është i 

përshtatshëm. 

B. Duke u bazuar në rezultatet e auditimit, sipas opinionit tonë, sistemi i kontrollit të 

brendshëm mbi paranë e gatshme është i papërshtatshëm. 

C. Rezultatet e auditimit tregojnë se rakordimet e pasqyrave bankare janë përfunduar siç duhet. 

D. Sipas opinionit tonë, procedurat e trajtimit fizik të parasë së gatshme janë të përshtatshme. 

5. Me t'u emëruar, një drejtor i ri i auditimit të brendshëm gjeti një staf auditimi të papërvojë që 

kishte tejkaluar buxhetin për shumicën e auditimeve të kryera. Një rishikim i detajuar i 

dokumenteve të punës së auditimit nuk zbuloi asnjë dëshmi të rishikimeve progresive nga 

mbikëqyrësit e auditimit. Për më tepër, nuk kishte dëshmi se ekzistonte një program për sigurimin 

e cilësisë. Si një mjet për të kontrolluar projektet dhe për të shmangur tejkalimet e buxhetit kohor, 

vendimet për të rishikuar buxhetet kohore për një auditim normalisht duhet të merren: 

A. Menjëherë pas sondazhit paraprak. 

B. Kur është vërtetuar një mangësi e konsiderueshme. 

C. Kur një personel auditimi pa përvojë caktohet në një auditim. 

D. Menjëherë pas zgjerimit të testeve për të vendosur besueshmërinë e gjetjeve. 

6. Një veprimtari e auditimit të brendshëm përfundon një vetë-vlerësim të plotë të cilësisë. Për 

verifikimin e pavarur propozohet një auditor i kualifikuar nga një shoqëri tjetër që është pjesë e të 

njëjtit grup. Auditori nuk ka marrë pjesë në angazhimet që do të shqyrtojë. Cili vlerësim është më 

i përshtatshëm? 

A. Auditori konsiderohet i pavarur, sepse nuk ka marrë pjesë në angazhimet që do të shqyrtohen. 

B. Pavarësia plotësohet nëse raporti i vlerësimit i dërgohet drejtpërdrejt komitetit të auditimit. 

C. Kualifikimi dhe përvoja e auditorit e plotësojnë kërkesën, nëse vetë-vlerësimi është 

dokumentuar plotësisht. 

D. Auditori nuk konsiderohet i pavarur për këtë qëllim, sepse punon në një organizatë të 

lidhur. 

7. Menaxhmenti pohoi se standardet e performancës që auditorët përdorën për të vlerësuar 

performancën operative ishin të papërshtatshme. Standardet e shkruara të performancës që ishin 

krijuar nga menaxhmenti ishin të paqarta dhe duhej të interpretoheshin nga auditori. Në raste të 

tilla, auditorët mund të përmbushin përgjegjësinë e tyre për kujdesin e duhur: 

A. Duke u siguruar që interpretimet e tyre janë të arsyeshme. 

B. Duke u siguruar që interpretimet e tyre janë në përputhje me praktikat e industrisë. 

C. Duke krijuar marrëveshje me të audituarin sa i përket standardeve të nevojshme për të 

matur performancën. 

D. Duke përfshirë kundërshtimet e menaxhmentit në raportin e auditimit. 



 

 

8. Auditori zgjedh me gjykim 30 transaksione me rrezik të lartë nga 2,000 transaksione dhe gjen 6 

përjashtime. Në raportin paraprak shkruan se 20% e të gjitha transaksioneve të periudhës kanë 

mangësi. Cili korrigjim është më i përshtatshëm? 

A. Të përdoret e njëjta përqindje për popullatën, sepse mostra përfshin transaksionet më me 

rrezik. 

B. Të raportohet një normë prej 0.3%, duke pjesëtuar gjashtë përjashtimet me popullatën prej 

2,000. 

C. Të raportohen rezultatet për transaksionet e testuara dhe kufizimi i përgjithësimit mbi 

popullatën. 

D. Të mos përmenden përjashtimet derisa të testohen të gjitha transaksionet e mbetura. 

9. Gjatë një auditimi, auditori i brendshëm i një kompanie tregtare gjeti një skemë në të cilën drejtori 

i depos dhe agjenti i blerjeve ia ndërruan drejtimin mallrave në vlerë rreth 500,000 Eur për në 

depon e tyre dhe pastaj i shitën këto mallra palëve të treta. Mashtrimi nuk ishte zbuluar më parë 

për shkak se drejtori i depos i kishte dërguar fletëpranimet e mallit (pas përditësimit të regjistrave 

të përhershëm të stoqeve) në departamentin e llogarive të pagueshme për procesim. 

Supozoni se autorët e mashtrimit u rrëfyen tek auditori. Cili është veprimi i duhur nga ana e 

auditorit? 

A. Kërkoni që autorët e mashtrimit të nënshkruajnë përmbledhjen e auditorit për rrëfimin dhe 

përfshijeni këtë në letrat e punës. Raportoni detajet pastaj tek menaxhmenti i lartë për 

veprime të mëtutjeshme. 

B. Hiqeni dokumentacionin nga letrat e punës sepse është subjektiv, i ndjeshëm dhe mund të 

bëhet dëshmi ligjore. Raportoni detajet tek menaxhmenti dhe kërkoni që ata të kërkojnë 

këshillë ligjore për të dokumentuar rrëfimin. 

C. Raportoni gojarisht rrëfimin tek menaxhmenti dhe sugjeroni që ata t'ia raportojnë atë 

autoriteteve ligjore, për shkak se është përfshirë një krim. Mos e dokumentoni. 

D. Informoni autorët e mashtrimit për të drejtat e tyre, dokumentoni rrëfimin e tyre përmes 

inqizimit dhe informoni autoritetet lokale ligjore për krimin. 

10. Një operator i ri kompjuteri, gabimisht, dërgoi dy grupe identike kërkesash për lëshimin e çeqeve 

për pagesën e faturave të caktuara të furnizuesve. Si rezultat, të gjitha çeqet u përgatitën dy herë. 

Cili është kontrolli më i mirë për ta parandaluar këtë gabim? 

A. Rakordimi kompjuterik i totaleve të grupeve të kërkesave për çeqe me çeqet e përgatitura. 

B. Rakordimi manual i regjistrit të çeqeve të një grupi me totalet e çeqeve të llogaritura nga 

kompjuteri. 

C. Kontrolli i sekuencës së faturave brenda grupit. 

D. Anulimi i faturave të paguara. 



 

 

11. Një angazhim përfshin teste komplekse mbi kontrollet e një baze të të dhënave. Auditori me 

përvojën më të gjatë ka njohuri të kufizuara për sistemin, ndërsa një anëtar më i ri ka trajnim 

teknik për të, por pak përvojë në vlerësimin e gjetjeve. Është në dispozicion edhe ndihma e një 

specialisti. Cila qasje e Shefit Ekzekutiv për Auditime është më e përshtatshme? 

A. Të caktojë detyrat sipas kompetencave, të sigurojë rishikim teknik të kualifikuar dhe të 

ruajë përgjegjësinë për mbikëqyrjen. 

B. T’ia caktojë testet auditorit me përvojën më të gjatë dhe ta përdorë anëtarin teknik vetëm për 

mbledhjen e të dhënave. 

C. T’ia caktojë anëtarit teknik testet dhe përfundimin, duke e kufizuar mbikëqyrjen te respektimi 

i programit dhe afateve. 

D. T’ia caktojë specialistit testet dhe përgjegjësinë për gjykimet teknike, duke rishikuar vetëm 

përputhjen e raportit me formatin. 

12. Departamenti i transportit për një kompani të madhe prodhuese mban regjistrimet e stoqeve dhe 

mirëmbajtjes së automjeteve të tij në një bazë të dhënash në një mikrokompjuter të vetëm në zyrën 

e mbikëqyrësit të limanit. Cila qasje e auditimit është më e përshtatshme për vlerësimin e saktësisë 

së informacionit të bazës së të dhënave? 

A. Verifikoni një mostër të regjistrave të nxjerra nga baza e të dhënave me dokumentacionin 

mbështetës. 

B. Dorëzoni grupe të transaksioneve të testimit përmes sistemit aktual dhe verifikoni me 

rezultatet e pritura. 

C. Simuloni përpunimin normal duke përdorur programet e testimit. 

D. Përdorni gjurmimin e programit për të treguar se si dhe në cilën sekuencë, udhëzimet e 

programit përpunohen në sistem. 

13. Gjatë një angazhimi të dhënies së sigurisë, menaxhmenti kërkon një shërbim të rëndësishëm 

këshillimi për përmirësimin e procesit. Kërkesa shkon përtej objektivave të miratuara të 

angazhimit. Nëse shërbimi pranohet, si duhet të trajtohet? 

A. Të përfshihet në programin ekzistues, nëse ekipi arrin ta kryejë brenda buxhetit kohor. 

B. Të arrihet një marrëveshje e veçantë me shkrim për objektivat, objektin, përgjegjësitë dhe 

pritshmëritë. 

C. Të trajtohet si pjesë e rekomandimeve të auditimit, pa përcaktuar përgjegjësi të veçanta. 

D. Të dokumentohet kërkesa në letrat e punës dhe të negociohet objekti gjatë konferencës 

përfundimtare. 



 

 

14. Kritika e fundit ndaj departamentit të auditimit të brendshëm theksoi se mbulimi nga auditimi 

nuk është duke ofruar reagim adekuat për menaxhmentin e lartë në proceset e përdorura në linjat 

kryesore të biznesit. Problemi u definua më tutje si mungesë e reagimit (feedback) në 

implementimet aktuale të sistemeve të automatizuara të ndihmës. Cilat janë dy funksionet që 

drejtori i auditimit të brendshëm duhet t’i përmirësojë? 

A. Mbulimin me staf dhe komunikimin. 

B. Mbulimin me staf dhe vendimmarrjen. 

C. Planifikimin dhe organizimin. 

D. Planifikimin dhe komunikimin. 

15. Shpenzimet e energjisë së një fabrike janë rritur me 35%, ndërsa prodhimi është rritur me 5%. 

Drejtuesi e shpjegon ndryshimin me tarifat e reja të energjisë. Auditori ende nuk i ka verifikuar 

tarifat ose konsumin. Cili është hapi më i përshtatshëm? 

A. Të pranojë shpjegimin, sepse rritja e tarifave mund të shkaktojë rritje më të madhe të 

shpenzimeve. 

B. Të raportojë rritjen prej 30 pikësh përqindjeje si humbje nga mungesa e efikasitetit të 

prodhimit. 

C. Të verifikojë tarifat dhe konsumin, të zhvillojë një pritje të arsyeshme dhe të hetojë 

diferencën e pambuluar. 

D. Të krahasojë shpenzimet vetëm me buxhetin e vitit, sepse prodhimi është informacion jo-

financiar. 

16. Një auditor i brendshëm është caktuar për të kryer një auditim të programit të sigurimeve të 

kompanisë, duke përfshirë përshtatshmërinë e qasjes për të minimizuar rreziqet ndaj kompanisë. 

Kompania ka siguruar humbjet e mëdha të viktimave të veta si dhe përfitimet shëndetësore të 

ofruara për të gjithë punonjësit e saj. Kompania është një firmë e madhe kombëtare me mbi 15,000 

punonjës të vendosur në pjesë të ndryshme të vendit. Ajo përdor një procesor të jashtëm të 

kërkesave për të administruar programin e kujdesit shëndetësor. Shpenzimet mjekësore të 

kompanisë janë rritur me rreth 8% në vit për pesë vitet e fundit dhe menaxhmenti është i 

shqetësuar për kontrollin e tyre. 

Supozoni se gjetjet paraprake të auditorit tregojnë se dentistë të caktuar po faturojnë përpunuesin 

e kujdesit shëndetësor për shërbimet që nuk janë ofruar dhe se kjo praktikë nuk po zbulohet ose 

pengohet nga procesori i kujdesit shëndetësor. Auditori dëshiron t'i paraqesë menaxhmentit një 

vlerësim të shumave të tilla. Auditori ka zgjedh një qasje që do të paraqesë pretendimet e 

dentistëve dhe do të verifikojë nëse pretendimet janë të përshtatshme. Qasja më e mirë për marrjen 

e mostrave të auditimit do të ishte: 

A. Mostrat për zbulim të cilat do të bazohen në një nivel të ulët të moderuar të pritjeve të 

mashtrimit 

B. Mostrat në njësi euro të të gjithë dentistëve për të përcaktuar nëse mashtrimi mund të kalojë 

një kufi të paracaktuar. 

C. Mostrat e veçorive për klasifikimin e ekzistencës së kërkesës së pavlefshme si devijim. 

D. Vlerësimi i variablave të kërkesave klasike të paraqitura nga dentistët e dyshuar të 

shtresëzuar (klasifikuar) në shumën e eurove të shërbimeve të kryera. 



 

 

17. Gjatë një hetimi të autorizuar merret një disk me të dhëna që mund të përdoren si evidencë. Për 

ekzaminimin nevojiten disa specialistë dhe disku do të kalojë në vende të ndryshme ruajtjeje. Cila 

nga procedurat e propozuara siguron më mirë si mbrojtjen e evidencës, ashtu edhe 

gjurmueshmërinë e trajtimit të saj? 

A. Të ruhet origjinali në vend të sigurt, të punohet me kopje dhe të regjistrohet vetëm marrja 

fillestare nga organizata. 

B. Të regjistrohet çdo dorëzim dhe disku origjinal të përdoret për ekzaminime, duke ia kufizuar 

qasjen vetëm specialistëve. 

C. Të ruhet origjinali veçmas, të punohet me kopje dhe dorëzimet të dokumentohen vetëm me 

emrin e njësisë marrëse. 

D. Të ruhet origjinali veçmas, të punohet me kopje dhe të dokumentohen personat, data, koha 

dhe çdo dorëzim i evidencës. 

18. Gjatë rishikimit të zbatimit të kodit të sjelljes, auditori zbulon se drejtuesi i blerjes zotëron një pjesë 

të kapitalit të një furnizuesi privat dhe ka marrë pjesë në përzgjedhjen e tij. Interesi nuk është 

deklaruar dhe nuk është marrë miratimi me shkrim që kërkon politika. Furnizuesi kishte ofruar 

çmimin më të ulët dhe drejtuesi nuk ka përfituar dividend. Cili përfundim është më i 

përshtatshëm? 

A. Interesi personal dhe pjesëmarrja në përzgjedhje krijojnë konflikt që duhet trajtuar 

pavarësisht rezultatit ekonomik. 

B. Konkurrenca e çmimeve e ka eliminuar konfliktin e interesit; mbetet vetëm një mangësi 

dokumentimi. 

C. Konflikti bëhet i rëndësishëm për auditimin vetëm nëse dokumentohet përfitim monetar i 

drejtuesit. 

D. Gjetja duhet të kufizohet te dëmi financiar i kontratës, pasi organizata ka përfituar çmimin më 

të ulët. 

19. Në sistemin e pagave janë llogaritur gabimisht primet e disa punonjësve. Të dhënat hyrëse dhe 

totalet e grupeve përputhen me dokumentet e miratuara. Krahasimi i programit në përdorim me 

versionin e miratuar tregon se formula e primit është ndryshuar pa një kërkesë të miratuar për 

ndryshim. Kjo dobësi duhet të trajtohet më drejtpërdrejt nëpërmjet përdorimit të: 

A. Kontrolleve të programuara. 

B. Kontrolleve në grupe (batch). 

C. Kontrolleve të zbatimit. 

D. Kontrollimit një për një. 



 

 

20. Gjatë një auditimi të blerjeve, auditorët e brendshëm gjetën disa shkelje të politikës së kompanisë 

në lidhje me ofertat konkurruese. E njëjta gjendje ishte raportuar në një raport të auditimit vitin e 

kaluar dhe veprimet korrigjuese nuk ishin ndërmarrë. Cila nga të mëposhtmet përshkruan më 

mirë veprimin e duhur në lidhje me këtë gjetje të përsëritur? 

A. Raporti i auditimit duhet të theksojë se e njëjta gjendje ishte raportuar në auditimin paraprak. 

B. Gjatë konferencës dalëse, menaxhmenti duhet të ndërgjegjësohet se gjetja nga raporti paraprak 

nuk ishte korrigjuar. 

C. Drejtori i auditimit të brendshëm duhet të përcaktojë nëse menaxhmenti ose bordi ka marrë 

përsipër rrezikun e mos ndërmarrjes së veprimeve korrigjuese. 

D. Drejtori i auditimit të brendshëm duhet të përcaktojë nëse kjo gjendje duhet raportuar tek 

auditori i pavarur dhe ndonjë agjenci rregullatore. 

21. Menaxhmenti propozon zvogëlimin e buxhetit të auditimit të brendshëm me 20%. Analiza tregon 

se kjo do të lërë pa mbulim dy fusha me rrezik të lartë. Para miratimit të buxhetit të ndryshuar, 

çfarë duhet të bëjë Shefi Ekzekutiv për Auditime? 

A. Të ruajë numrin e auditimeve, duke shkurtuar në mënyrë të barabartë kohën e parashikuar 

për secilin. 

B. Të komunikojë mbulimin që humbet dhe alternativat e burimeve te menaxhmenti i lartë 

dhe bordi. 

C. Të kërkojë nga drejtuesit e dy fushave deklarata me shkrim, të cilat do të zëvendësojnë punën 

e auditimit. 

D. Të heqë dy auditimet me koston më të lartë, sepse ato shkaktojnë kufizimin e burimeve. 

22. Duke përdorur të dhënat e testimit, një auditor ka përpunuar transaksione normale dhe atipike 

(komplekse) përmes një sistemi të kompjuterizuar të pagave për të testuar përllogaritjen e orëve 

të rregullta dhe orëve të punës jashtë orarit. Evidenca të mjaftueshme dhe kompetente të 

kontrolleve ekzistojnë nëse: 

A. Asnjë testim tjetër nuk është kryer 

B. Përjashtimet janë regjistruar për të identifikuar logjikën e kontrollit të ekzekutuar 

C. Të dhënat e rezultatit të testimit janë identifikuar për të nxitur krijimin e një skedari të të 

dhënave të auditimit 

D. Rezultatet e të dhënave të testimit krahasohen me pritjet e paracaktuara 



 

 

23. Auditori identifikon vonesa të përsëritura në rishikimin mujor të rakordimeve bankare. 

Rakordimet përgatiten në afat dhe përgatitësit dhe rishikuesit i njohin kërkesat. Vonesat 

përqendrohen në periudhat kur rishikuesi i zakonshëm angazhohet në mbylljen vjetore ose 

mungon; gjatë këtyre periudhave rakordimet mbeten në listën e tij të punës. Cili rekomandim e 

trajton më drejtpërdrejt shkakun e përsëritjes? 

A. Të përgatitet çdo muaj një raport i rakordimeve të parishikuara dhe t’i dërgohet rishikuesit 

përgjegjës. 

B. Të përcaktohet kalimi i përgjegjësisë te një rishikues i pavarur kur ngarkesa ose mungesa 

pengon përfundimin në afat. 

C. Të kryhet një rishikim i përbashkët i rakordimeve të vonuara pas përfundimit të çdo tremujori. 

D. Të shtohet një verifikim i dytë i llogaritjeve nga përgatitësi përpara se rakordimi të dërgohet 

për rishikim. 

24. Departamenti i auditimit të brendshëm has një kufizim të fushëveprimit nga menaxhmenti i lartë 

që do të ndikojë në aftësinë e tij për të përmbushur qëllimet dhe objektivat e tij për një palë të 

audituar të mundshme. Natyra e kufizimit të fushës duhet të jetë: 

A. Shënuar në dokumentet e punës së auditimit, por auditimi duhet të kryhet ashtu siç është 

caktuar dhe kufizimi i fushëveprimit të përafrohet, nëse është e mundur. 

B. Komunikuar me auditorët e jashtëm në mënyrë që ata të mund të hetojnë zonën në mënyrë më 

të detajuar. 

C. Komunikuar, mundësisht me shkrim, me bordin. 

D. Komunikuar me menaxhmentin, duke thënë se kufizimi nuk do të pranohet sepse kjo do të 

dëmtonte pavarësinë e departamentit të auditimit. 

25. Një kontratë i lejon furnizuesit të marrë rezultatet e auditimit që lidhen me shërbimin e tij, por 

nuk parashikon qasje në letrat e punës. Furnizuesi kërkon dosjen e plotë dhe ofron të nënshkruajë 

një deklaratë konfidencialiteti. Dosja përmban edhe informacione për veprimtari të tjera të 

organizatës. Nuk ka kërkesë ligjore për dorëzimin e saj. Cila qasje është më e përshtatshme? 

A. Të hiqen emrat nga letrat e punës dhe dosja të dërgohet në bazë të të drejtës për të marrë 

rezultatet. 

B. Të dërgohet dosja pasi të nënshkruhet deklarata e konfidencialitetit, duke e regjistruar 

dorëzimin në arkiv. 

C. Të kërkohet miratimi i menaxherit të kontratës dhe ai të përcaktojë i vetëm cilat letra pune do 

të dorëzohen. 

D. Të vlerësohen qëllimi dhe e drejta e qasjes, të merren miratimet përkatëse dhe të kufizohet 

shpërndarja sipas rastit. 



 

 

26. Duke supozuar se personeli i auditimit të brendshëm zotëron përvojën dhe trajnimin e nevojshëm, 

cili nga shërbimet e mëposhtme është i përshtatshëm për t’u kryer nga një auditor i brendshëm? 

A. Të zëvendësojë mbikëqyrësin e llogarive të pagueshme gjatë pushimit të tij mjekësor. 

B. Të përcaktojë përfitueshmërinë e blerjeve alternative të investimeve dhe të zgjedhë 

alternativën më të mirë. 

C. Si pjesë e një ekipi vlerësimi, të rishikojë kontrollet e brendshme të softuerëve të 

kontabilitetit të ofruar nga furnizuesit dhe t’i rendisë sipas ekspozimit ndaj rrezikut. 

D. Të marrë pjesë në një auditim të brendshëm të departamentit të kontabilitetit menjëherë pasi 

është transferuar nga ai departament. 

27. Sapo ka përfunduar auditimi i një funksioni të automatizuar të llogarive të arkëtueshme për një 

fabrikë prodhuese mobiljesh. Gjetjet domethënëse përfshijnë regjistrimin e vonuar të pagesave të 

klientëve, regjistrimin me vonesë të faturave mujore dhe përcjelljen e çrregullt të llogarive të 

arkëtueshme me ditë vonese. Cili nga menaxherët e mëposhtëm duhet të marrë pjesë në 

konferencën dalëse për këtë auditim? 

A. Drejtori i auditimit të brendshëm, shefi operativ dhe kontrolluesi. 

B. Shef i ekipit të auditimit, kontrolluesi dhe zëvendës drejtori i sistemeve të informacionit. 

C. Shefi i ekipit të auditimit, menaxheri i departamentit të llogarive të arkëtueshme dhe 

menaxheri i departamentit të përpunimit të të dhënave. 

D. Drejtori i auditimit të brendshëm, zyrtari kryesor financiar, drejtori ekzekutiv dhe nënkryetari 

i sistemeve të informacionit. 

28. Një auditor i brendshëm zbuloi një anomali në një llogari të arkëtueshme të një aksionari kryesor. 

Bilanci i arkëtueshmërisë llogarit më pak se 1% të totalit të arkëtimeve të kompanisë. A ka të ngjarë 

që auditori ta konsiderojë anomalinë si materiale? 

A. Po, nëse rreziku relativ është i ulët. 

B. Jo, nëse do të ketë transaksione të mëtejshme me këtë mbajtës të aksioneve. 

C. Po, sepse një palë e lidhur është e përfshirë. 

D. Jo, sepse një shumë e vogël monetare me anomali. 

29. Gjatë punës në terren, auditori zbulon se një kontroll kyç është ndryshuar pas anketimit paraprak. 

Procedura e miratuar e testimit nuk do të siguronte më evidenca për objektivin përkatës. Cili është 

veprimi më i përshtatshëm? 

A. Të kryejë procedurën e miratuar dhe ta shpjegojë kufizimin në raportin përfundimtar. 

B. Të dokumentojë ndryshimin e nevojshëm, të marrë miratimin menjëherë dhe të zbatojë 

procedurën e përshtatur. 

C. Të zëvendësojë procedurën dhe të kërkojë miratimin kur të rishikohet dosja në fund të 

auditimit. 

D. Të heqë testin, nëse ndryshimi i kontrollit është miratuar nga menaxhmenti operacional. 



 

 

30. Drejtori i auditimit të brendshëm të një organizatë sapo ka përfunduar procesin e vlerësimit të 

rrezikut, ka identifikuar fushat me rreziqe më të larta dhe i ka caktuar një përparësi auditimit 

secilës. Cili nga konkluzionet e mëposhtme rrjedh logjikisht nga një vlerësim i tillë i rrezikut dhe 

është (janë) në përputhje me Standardet IAB/IIA? 

I. Artikujt duhet të kuantifikohen në bazë të rrezikut në renditjen e nivelit të ekspozimit të vlerës 

së parasë ndaj organizatës. 

II. Prioritetet e rrezikut duhet të jenë të renditura për mangësitë e mëdha të kontrollit. 

III. Procesi i rrezikut, megjithëse i kuantifikuar, është rezultat i gjykimeve profesionale, si për 

ekspozimet ashtu edhe për mundësinë e ndodhive. 

A. Vetëm I 

B. Vetëm III 

C. II dhe III 

D. I, II dhe III 

31. Gjatë shqyrtimit të pagesave ndaj një furnizuesi, auditori gjen ndryshime në sasitë dhe datat e disa 

faturave, ndërsa për disa prej tyre mungojnë dokumente mbështetëse. Drejtuesi shpjegon se 

ndryshimet janë korrigjime administrative. Auditori duhet së pari të vlerësojë nëse ky shpjegim 

është i mbështetur. Cila procedurë jep evidencën më të drejtpërdrejtë për këtë qëllim? 

A. Të kërkojë nga furnizuesi konfirmim të tepricës së përgjithshme dhe ta rakordojë me llogarinë 

e pagueshme. 

B. Të zgjerojë mostrën e faturave të muajve të tjerë për të përcaktuar shpeshtësinë e dokumenteve 

të ndryshuara. 

C. Të krahasojë dokumentet origjinale dhe ndryshimet me dokumente të tjera të pavarura që 

mbështesin sasitë dhe datat. 

D. Të ndjekë shumat e faturave të ndryshuara deri te pagesat bankare dhe të verifikojë miratimet 

e pagesave. 

32. Komitetet e auditimit identifikohen si një faktor domethënës për promovimin e pavarësisë edhe 

të auditorit të brendshëm edhe të atij të jashtëm. Cila nga elementet e mëposhtme është kufizimi 

më i rëndësishëm mbi efektivitetin e komiteteve të auditimit? 

A. Komitetet e auditimit mund përbëhen nga drejtorë të pavarur. Megjithatë, këta drejtorë 

mund të kenë miqësi të ngushta personale dhe profesionale me menaxhmentin. 

B. Anëtarët e komitetit të auditimit kompensohen nga organizata dhe në këtë mënyrë favorizojnë 

pikëpamjen e pronarëve të aksioneve. 

C. Komitetet e Auditimit pjesën më të madhe të përpjekjeve të tyre ia kushtojnë çështjeve të 

auditimit të jashtëm dhe nuk i kushtojnë edhe shumë vëmendje auditimit të brendshëm dhe 

mjedisit të përgjithshëm të kontrollit. 

D. Anëtarët e komitetit të auditimit normalisht nuk janë diplomuar në fushat e kontabilitetit ose 

të auditimit. 



 

 

33. Për të kontrolluar kostot e përditshme operative, një organizatë e zvogëloi numrin e përdorimeve 

ditore të shërbimit të korrierit. Pavarësisht këtyre masave, fatura mujore vazhdoi të rritej. Cilën 

procedurë duhet ta përdorë auditori i brendshëm për të zbuluar nëse po faturoheshin shërbime 

që nuk ishin kryer? 

A. Të rakordojë një mostër të faturave të korrierit me dëftesat e marrjes së dërgesave. 

B. Të testojë saktësinë matematikore të një mostre të faturave të korrierit. 

C. Të shqyrtojë llogaritë e librit kryesor dhe dëftesat e marrjes së dërgesave. 

D. Të vëzhgojë përdorimin e përditshëm të shërbimit të korrierit. 

34. Për një gjetje me rrezik të lartë, auditimi rekomandoi rishikim shtesë për të parandaluar 

përpunimin e transaksioneve të paautorizuara, pavarësisht nëse futen veçmas apo në grupe 

(batch). Menaxhmenti vendosi një kontroll të automatizuar në vend të rishikimit manual. 

Auditorit i paraqiten miratimi i instalimit dhe një demonstrim që refuzon një transaksion të futur 

veçmas. Çfarë duhet të bëjë auditori para se ta mbyllë rekomandimin? 

A. Ta mbyllë duke u mbështetur në miratimin e instalimit dhe demonstrimin, sepse të dyja rrugët 

përdorin të njëjtin sistem. 

B. Të testojë nëse kontrolli mbulon të dyja rrugët e përpunimit dhe funksionon në mënyrë 

efektive, duke dokumentuar rezultatet. 

C. Të kërkojë miratimin e komitetit të auditimit për alternativën dhe ta mbyllë pas marrjes së këtij 

miratimi. 

D. Të monitorojë numrin e pagesave të paautorizuara të raportuara dhe ta mbyllë nëse gjatë 

muajit nuk raportohet asnjë. 



 

 

35. Një organizatë shet produkte përmes katalogut dhe merr porosi përmes telefonit. Të gjitha 

porositë krijohen online, dhe qëllimi i organizatës është që të dërgojë të gjitha urdhër porosit 

brenda 24 orëve. Gjurma e auditimit mbahet në formë të lexueshme nga makina. Letrat e vetme 

të krijuara janë fletët e paketimit dhe fatura e dërguar klientit. Të ardhurat regjistrohen pas 

dërgesës së mallrave. Organizata mban një bazë të dhënash të detajuar të klientit që lejon klientin 

të kthejë mallrat për kredi në çdo kohë. 

Auditori dëshiron të fitoj siguri të arsyeshme se të gjitha porositë telefonike të pranuara janë 

dërguar dhe faturuar në kohën e duhur. Cila nga procedurat e mëposhtme të auditimit do të ishte 

më efektive në përmbushjen e objektivit të auditorit? 

A. Përdorni një strukturë të integruar të testimit (ITF) dhe paraqisni urdhër porosit për produktin 

në ITF. Krahasoni çmimet e faturuara me çmimet në katalogun më të fundit. Përcaktoni që të 

gjitha mallrat e paraqitura janë dërguar. 

B. Merrni regjistrin e urdhëresave hyrëse nga kompjuterët dhe përdorni programin e 

përgjithshëm të auditimit për të krahasuar datën e porosisë me faturën dhe datën e 

transportit në skedarin e faturës së shitjeve. 

C. Përdorni të dhënat e testimit për të gjeneruar seri totale të kontrollit. Gjurmoni kontrollin e 

serisë totale nga artikujt e paraqitur në skedarin e faturës së shitjeve të gjeneruara për të dhënat 

e testimit. 

D. Përdorni një softuer të përgjithshëm të auditimit për të zgjedhur rastësisht një mostër të 

faturave të shitjeve dhe bëni që programi të përputhet me artikujt e zgjedhur në regjistrin e 

transaksioneve të mirëmbajtura për të gjitha porositë hyrëse. 

36. Një ofrues i jashtëm i sigurisë raporton se kontrollet e një procesi me rrezik të lartë funksionojnë 

në mënyrë efektive. Shefi Ekzekutiv për Auditime dëshiron të përdorë këtë punë për të kufizuar 

testet e auditimit të brendshëm. Ofruesi ka reputacion të mirë, por raporti përfundimtar nuk 

përshkruan hollësisht testet. Cila është baza më e përshtatshme për vendimin? 

A. Vlerësimi i pavarësisë, objektivitetit, kompetencës dhe mjaftueshmërisë së punës dhe 

evidencave të ofruesit. 

B. Reputacioni i ofruesit dhe fakti që menaxhmenti e ka pranuar raportin pa kundërshtime. 

C. Përputhja e opinionit të ofruesit me përfundimet e auditimit të brendshëm të vitit të kaluar. 

D. Numri i kontrolleve të përmendura në raport, krahasuar me numrin e kontrolleve në 

programin e auditimit. 



 

 

37. Statistikat e produktivitetit i sigurohen çdo tre muaj bordit të drejtorëve. Një auditor kontrolloi 

raportet dhe statistikat e tjera në katër raportet më të fundit. Auditori përdori një copë letre dhe 

kopje të raporteve të bordit për të verifikuar saktësinë e llogaritjeve dhe krahasoi të dhënat e 

përdorura në llogaritjet me dokumentet mbështetëse. Auditori shkroi një shënim që përshkruante 

këtë punë në letrat e punës dhe më pas hodhi copën e letrës dhe kopjet e raportit. Në shënimin e 

auditorit thuhej: “Raportet dhe statistikat e tjera në raportet tremujore të bordit u kontrolluan për 

katër tremujorët e fundit dhe u shqyrtuan dokumentet e duhura mbështetëse. Të gjitha shumat 

duket se janë të përshtatshme”. Në këtë situatë: 

A. Katër tremujor nuk është një shembull mjaft i madh mbi të cilin mund të bazohet një 

përfundim. 

B. Dokumentet e punës së auditorit nuk janë të mjaftueshme për të lehtësuar një rishikim 

efikas të punës së auditorit. 

C. Auditori duhet të ketë përfshirë letrën gërvishtëse në letrat e punës. 

D. Auditori nuk mori parasysh nëse informacioni në raportin e bordit ishte përpiluar në mënyrë 

efikase. 

38. Auditori dhe menaxhmenti i njësisë pajtohen për faktet dhe kriteret e një gjetjeje, por nuk pajtohen 

për rëndësinë e saj dhe rekomandimin. Evidencat e mbështesin përfundimin e auditorit. Pas 

diskutimeve, mosmarrëveshja mbetet. Si duhet të trajtohet në komunikimin përfundimtar? 

A. Të raportohet vetëm pozicioni i auditorit, sepse faktet nuk kundërshtohen nga menaxhmenti. 

B. Të hiqet rekomandimi dhe të paraqitet vetëm gjendja e konstatuar deri në arritjen e 

marrëveshjes. 

C. Të përdoret vlerësimi i menaxhmentit, sepse ai është përgjegjës për veprimet korrigjuese. 

D. Të paraqiten të dyja pozicionet dhe arsyet e mosmarrëveshjes, duke ruajtur përfundimin e 

mbështetur. 

39. Auditori dyshon për një mashtrim të pagesave përmes së cilës një punonjës i panjohur po dorëzon 

dhe miraton fatura për pagesë. Para se të diskutojë mashtrimin e mundshëm me menaxhmentin, 

auditori vendos të mbledhë prova shtesë. Cila nga procedurat e mëposhtme do të ishte më e 

dobishme për sigurimin e provave shtesë? 

A. Përdorni softuerin e auditimit për të zhvilluar një listë të shitësve me numra të kutive 

postare ose karakteristika të tjera të pazakonta. Zgjidhni një shembull të atyre artikujve dhe 

gjurmoni në dokumentet mbështetëse siç janë raportet e pranimit. 

B. Zgjidhni një shembull të pagesave të bëra gjatë vitit dhe hetojeni secilën për aprovim. 

C. Zgjidhni një shembull të raporteve pranuese përfaqësuese të periudhës nën hetim dhe 

gjurmoni për pagesën e aprovuar. Vini re çdo artikull që nuk është përpunuar si duhet. 

D. Merrni një shembull të faturave të marra gjatë muajit të kaluar; ekzaminoni për të përcaktuar 

nëse është autorizuar si duhet për pagesë; dhe gjurmoni në dokumentet themelore siç janë 

raportet e pranimit. 



 

 

40. Departamenti i auditimit të brendshëm nuk ishte përfshirë në një konvertim të rëndësishëm të 

sistemit, gjatë të cilit u humbën të dhënat e klientëve për 100,000 dollarë llogari të arkëtueshme. 

Cili nga rolet e mëposhtme të auditimit të brendshëm do të ndihmonte në parandalimin e 

humbjeve të tilla në të ardhmen? 

A. Menaxhimi i procesit të konvertimit. 

B. Kryerja e një studimi të fizibilitetit. 

C. Përfshirja në të gjitha fazat e ciklit të zhvillimit të sistemit. 

D. Përdorimi i një strukture të integruar për testim. 

41. Një auditor i një banke vuri në dukje një mangësi të konsiderueshme në lidhje me aksesin në para 

në arkën e bankës në një nga degët e bankës. Cila nga opsionet e mëposhtme është mjeti më i 

kënaqshëm për të adresuar këtë mangësi? Auditori duhet të: 

A. Diskutoj mungesat me menaxherin e degës para se të hartoj raportin e shkruar të auditimit. 

Nëse auditori dhe menaxheri i degës bien dakord për veprime korrigjuese dhe veprimi fillon 

para se të publikohet raporti, mangësia nuk ka nevojë të përfshihet në raport. 

B. Diskutoj mungesat me menaxherin e degës para se të hartoj raportin e shkruar të auditimit. 

Nëse auditori dhe menaxheri i degës bien dakord për veprime korrigjuese, përfshini si 

mangësinë ashtu edhe veprimin korrigjues në raportin e auditimit. 

C. Diskutoj mbi mangësitë me menaxherin e degës vetëm pasi të publikohet raporti i auditimit. 

D. Mos diskutoj mungesat me menaxherin e degës para ose pas publikimit të raportit të auditimit; 

diskutimi mund të zbehë ndikimin e raportit të shkruar. 

42. Për të vlerësuar nëse shërbimet e faturuara nga një kontraktor janë kryer, auditori ka kontratën, 

faturat dhe deklaratën e drejtuesit të projektit. Regjistrat e punës përmbajnë boshllëqe për disa 

ditë të faturuara. Drejtuesi thotë se dokumentimi është vonuar. Çfarë duhet të bëjë auditori para 

përfundimit? 

A. Të mbështetet në kontratën e nënshkruar, sepse ajo përcakton detyrimin e kontraktorit për 

shërbimet. 

B. Të konsiderojë ditët pa regjistra si shërbime të pakryera dhe të llogarisë menjëherë 

mbifaturimin. 

C. Të kërkojë konfirmim të përgjithshëm nga kontraktori dhe ta trajtojë atë si evidencë 

përfundimtare. 

D. Të përftojë evidenca shtesë për ditët përkatëse dhe të zgjidhë mospërputhjen ndërmjet 

dokumenteve dhe deklaratës. 



 

 

43. Një drejtor i auditimit të brendshëm ka rishikuar kredencialet, ka kontrolluar referencat, dhe ka 

intervistuar një kandidat për një pozicion stafi në ekipin e auditimit. Drejtori arrin në përfundimin 

se kandidati ka njohuri të mira të teknikave të auditimit të brendshëm, kontabilitetit dhe 

menaxhimit. Sidoqoftë, drejtori vëren se kandidati ka njohuri të kufizuara të ekonomisë dhe 

shkencave kompjuterike. 

Cili nga veprimet e mëposhtme do të ishte më i përshtatshmi? 

A. Refuzoni kandidatin për shkak të mungesës së njohurive të kërkuara nga Standardet e IIA. 

B. Ofroni kandidatit një pozicion përkundër mungesës së njohurive në fusha të caktuara 

thelbësore. 

C. Inkurajoni kandidatin për të marrë trajnim shtesë në ekonomi dhe shkenca kompjuterike dhe 

më pas ri-aplikoni. 

D. Ofroni kandidatit një pozicionin e punës nëse anëtarët e tjerë të personelit kanë njohuri të 

mjaftueshme në ekonomi dhe shkenca kompjuterike. 

44. Objektivi i një angazhimi është vlerësimi i kontrolleve mbi ruajtjen dhe lëvizjen e të gjitha stoqeve 

të organizatës. Rreth 40% e stoqeve ruhen nga një ofrues i jashtëm. Menaxhmenti propozon që 

puna e auditimit të kufizohet në magazinat e organizatës, sepse pjesa tjetër administrohet nga 

ofruesi. Cili është qëndrimi më i përshtatshëm i auditorit? 

A. Të përfshijë sistemet, të dhënat dhe kontrollet përkatëse te ofruesi, në masën e nevojshme 

për objektivin. 

B. Të pranojë përjashtimin, nëse kontrata ia ngarkon ofruesit përgjegjësinë për humbjet e stoqeve. 

C. Të zgjerojë mostrën në magazinat e organizatës për të kompensuar përjashtimin e stoqeve te 

ofruesi. 

D. Të mbulojë vetëm rakordimin e vlerës së stoqeve të jashtme me librin kryesor të organizatës. 

45. Pas shpërndarjes së raportit përfundimtar zbulohen dy pasaktësi: një gabim i vogël numerik që 

nuk ndryshon gjetjet dhe një përshkrim i pasaktë i kontrollit që ndryshon një përfundim të 

rëndësishëm mbi efektivitetin e tij. Pasaktësia e dytë nuk ka një vlerë monetare të matur. 

Menaxhmenti propozon vetëm korrigjimin e versionit në arkiv. Cili veprim kërkohet më 

drejtpërdrejt? 

A. Të komunikohet korrigjimi vetëm nëse vlera monetare e gabimit e tejkalon pragun e 

materialitetit të planifikuar. 

B. Të njoftohet vetëm menaxheri i njësisë, sepse pasaktësia ka të bëjë me kontrollin për të cilin ai 

përgjigjet. 

C. Të përditësohet raporti në arkiv dhe versioni i korrigjuar t’u dërgohet vetëm palëve që e 

kërkojnë më vonë. 

D. Të komunikohet informacioni që korrigjon përfundimin e rëndësishëm te të gjitha palët që 

morën raportin fillestar. 



 

 

46. Gjatë auditimit të një sistemi të menaxhimit të bazës së të dhënave (SMBD / DBMS), auditori 

shqetësohet për mundësinë e parregullsive në kontrollet e përgjithshme (të integritetit). Duke 

pasur parasysh karakteristikat e veçanta të funksionimit të një SMBD-je, nga cila prej të 

mëposhtmeve ka më shumë të ngjarë të burojnë parregullsitë? 

A. Qasja e paautorizuar ndaj elementeve të të dhënave. 

B. Mosvënia e të dhënave në dispozicion të të gjitha aplikimeve. 

C. Pronësia e aplikimeve mbi elementet e të dhënave. 

D. Manipulimi i të dhënave nga SMBD-ja. 

47. Gjatë një rishikimi të operacioneve të blerjes, një auditor konstaton se procedurat aktuale 

ndryshojnë dukshëm nga procedurat e deklaruara të kompanisë. Sidoqoftë, auditori konkludon 

që procedurat e përdorura aktualisht paraqesin një rritje të efikasitetit dhe një rënie të kohës së 

përpunimit, pa një ulje të dukshme të kontrollit. Auditori duhet të: 

A. Raportoj mungesën e respektimit të procedurave të dokumentuara si mangësi operacionale. 

B. Hartoj një grafiku të procedurave të reja dhe përfshirjen e tij në raport të menaxhmentit. 

C. Raportoj ndryshimin dhe sugjeroj që ndryshimi i procedurave të dokumentohet. 

D. Pezulloj përfundimin e auditimit derisa i audituari të dokumentojë procedurat e reja. 

48. Një sinjalizim ngre dyshimin se dërgesa reale të mallrave janë lënë jashtë regjistrimeve të shitjeve, 

me qëllim nënvlerësimin e të hyrave. Cila procedurë i përgjigjet më drejtpërdrejt këtij dyshimi? 

A. Përzgjedhja e shitjeve nga libri kryesor dhe gjurmimi prapa deri te faturat dhe dokumentet e 

dërgesës. 

B. Përzgjedhja e dërgesave nga dokumentet burimore dhe gjurmimi i tyre përpara deri te 

faturat dhe regjistrimet e shitjeve. 

C. Rakordimi i totalit të ditarit të shitjeve me tepricën përkatëse në librin kryesor. 

D. Rillogaritja e çmimeve dhe e zbritjeve në një mostër faturash të regjistruara të shitjes. 

49. Bordi kërkon një opinion të përgjithshëm mbi kontrollet e organizatës. Gjatë vitit janë shqyrtuar 

disa procese, por dy fusha të rëndësishme me rrezik të lartë nuk janë mbuluar dhe nuk ka punë të 

ofruesve të tjerë të sigurisë për to. Cila është qasja më e përshtatshme? 

A. Të sigurohet mbështetje e mjaftueshme për opinionin dhe të komunikohen objekti dhe 

kufizimet e tij. 

B. Të jepet opinion i favorshëm nëse shumica e proceseve të shqyrtuara kanë kontrolle efektive. 

C. Të përdoren deklaratat e drejtuesve të dy fushave për të hequr kufizimin nga raporti. 

D. Të zgjerohet opinioni mbi tërë organizatën duke i dhënë peshë më të madhe rezultateve të 

fundit. 



 

 

50. Ekipi konfirmon se një mangësi e rëndësishme e kontrollit vazhdon të lejojë pagesa të 

paautorizuara. Shuma e humbjes së mundshme ende nuk është përcaktuar dhe për angazhimin 

nevojiten edhe katër javë. Drejtuesi i njësisë kërkon që komunikimi të shtyhet deri në përfundimin 

e llogaritjeve. Cila qasje e raportimit është më e përshtatshme? 

A. Të komunikohet vetëm pasi të përcaktohet humbja, sepse pa shumën monetare gjetja nuk 

mund të jetë e rëndësishme. 

B. Të komunikohet menjëherë mangësia e verifikuar, duke dalluar humbjen ende të 

papërcaktuar, dhe të ndiqet raportimi përfundimtar. 

C. Të njoftohet drejtuesi me gojë dhe të hiqet çështja nga raportimi i mëtejshëm nëse ai premton 

korrigjimin. 

D. Të lëshohet një raport i ndërmjetëm për mangësinë dhe të përdoret ai si zëvendësim i raportit 

përfundimtar. 


